Resolusion

Blng. 22-165

PANNAKAISINGASING TI ENMIENDA ITI NAREBISAR A
CHARTER TI ILI TI MAUI (1983), KAS NAAMENDARAN,
MAINAIG ITI PANNAKIBAGAY ITI PANAGBALIW TI KLIMA

ANANSA TA, ti Konseho ket kalikagumanna nga itandudo ti pannakibagay iti
panagbaliw ti klima babaen ti pananginayonna iti daytoy iti deklarasion ti annuroten
ti Ili; ken

ANANSA TA, maysa a wagas a pangitandudo ti Ili iti pannakibagay iti
panagbaliw ti klima ket ti panamagbalin a permanente ti panagtrabaho iti pagtaengan
(telework) para iti dadduma nga empleado ti Ili; ken

ANANSA TA, bayat ti online a diskusion a maawagan iti "Race to Zero," nga
inisponsoran ti Local Governments for Sustainability USA idi Abril 21, 2021,
dinakamat ni Komisioner Brigid Shea ti Ili ti Travis, Texas, a maysa kadagiti kalakaan
a pangkissay iti maipalaw-ang a makadangran nga alibungabong (greenhouse gas) ket
ti panagtrabaho iti pagtaengan; ken

ANANSA TA, inadaptar itay nabiit ti Ili ti Travis ti panggep a manggun-od iti 75
a porsiento a permanente a panagtrabaho iti pagtaengan para kadagiti kualipikado
nga empleado, ket iti di nakurkurang ngem makatawen naikabassitda iti 30 a
porsiento ti maipalaw-ang a makadangran nga alibungabong manipud iti panagbiahe
dagiti empleadoda; ket ita ngarud,

NAPAGAANAMONGAN ti Konseho ti Ili ti Maui:

1. Nga iti babaen ti Subseksion 1 ti Seksion 14-1, Narebisar a Charter ti Ili
ti Maui (1983), kas naamendaran ("Charter"), isingasingna a ti Seksion 3-9 ti Charter,
mainaig iti Deklarasion ti Annuroten, ket maamendaran a kas sumaganad

"Seksion 3-9. Deklarasion ti Annuroten. Maideklarar a ti annuroten ti
ili a pangitandudo iti ekonomia, pannakibagay iti panagbaliw ti klima,
kinaepisiente, ken mapasayaat a serbisio iti transaksion dagiti aramid publiko
kadagiti lehislatibo ken ehekutibo a sanga ti ili babaen ti:

1. Panangikabassit kadagiti magasto agingga iti kababaan a gatad a
di mangkissay iti kinasayaat ti panangipatungpal kadagiti nasken unay a
serbisio, aktibidad, ken akem.

2. Panangikkat iti duplikasion ken panagsisinnapaw dagiti serbisio,
aktibidad, ken akem.

3. Panamagtitipon dagiti serbisio, aktibidad, ken akem nga agpapada
iti kitada.

4. Panangpukaw kadagiti serbisio, aktibidad, ken akem a saan met a

nasken iti pannakapataray ti gobierno.

5. Pannakaipakat dagiti tarabay a mangipalubos iti sumagmamano
nga empleado ti Ili iti panagtrabahoda iti pagtaenganda ken maaddaan iti
alternatibo nga iskediul ti panagtrabaho. Dagiti tarabay ken dagiti depinision ti
“panagtrabaho iti pagtaengan” ken "alternatibo nga iskediul ti panagtrabaho”
ket mabalin a ituding ti maysa nga ordinansa.”;

2. A ti baro a material ket naugedan;

3. Nga, iti babaen ti Subseksion 1 ti Seksion 14-2 ti Charter, masapul a
maidatag daytoy a Resolusion kadagiti botante ti Ili ti Maui iti sumaruno nga eleksion
heneral;

4. A ti Klerk ti Ili masapul nga isaganana dagiti kasapulan a balota tapno
maipresentar kadagiti botante iti sumaruno nga Eleksion Heneral;

S. Nga, iti babaen ti Seksion 14-1 ti Charter, maisingasing ngarud a ti
sumaganad a saludsod masapul a mailanad iti balota ti sumaruno nga Eleksion
Heneral:

"Ti kadi Charter ket maamendaran tapno, mangrugi iti Enero 2, 2023,
maipaulog ti annuroten ti Ili a mangitandudo iti pannakibagay iti panagbaliw ti
klima, agraman dagiti tarabay iti pannakaipakat daytoy tapno mapalubosan ti
dadduma nga empleado ti Ili nga agtrabaho iti pagtaenganda (telework) ken
maaddaan kadagiti alternatibo wenno pagpilian nga iskediul ti panagtrabaho?";

6. Nga, iti babaen ti Subseksion 2 ti Seksion 14-2 ti Charter, ti Klerk ti Ili
ket masapul nga ipablaakna ti sibubukel a singasing nga enmienda a kas nailanad iti
daytoy a Resolusion iti maysa a pagiwarnak nga addaan iti nasaknap a sirkulasion;

7. Nga, apaman nga aprobaran ti mayoridad dagiti botante a mangbotos iti
singasing nga enmienda, ti enmienda a naisingasing iti daytoy a resolusion ket
agepekto inton Enero 2, 2023; ken

8. A dagiti sertipikado a kopia daytoy a resolusion ket masapul a
maipatulod iti Mayor, iti Klerk ti Ili, ken iti Abohgado ti Korporasion.

RESOLUSION
BLNG. 22-165

PANNAKAISINGASING TI ENMIENDA ITI NAREBISAR
A CHARTER TI ILI TT MAUI (1983), KAS
NAAMENDARAN, MAINAIG ITI PANNAKIBAGAY ITI
PANAGBALIW TI KLIMA

Ti panggep daytoy a resolusion ket isu ti panangilanadna iti balota ti
sumaruno nga Eleksion Heneral iti saludsod a no bilang ti Narebisar a Charter
ti Ili ti Maui (1983), kas naamendaran, ket maamendaran pay, epektibo iti
Enero 2, 2023, maituding ti annuroten ti Ili a mangitandudo iti pannakibagay
iti panagbaliw ti klima, agraman ti pannakaipakat dagiti tarabay a
mangipalubos iti panagtrabaho iti pagtaengan ken maaddaan kadagiti
alternatibo nga iskediul ti panagtrabaho ti sumagmamano nga empleado ti Ili.

SIAK, KATHY L. KAOHU, Klerk ti Ili ti Maui, Estado ti Hawaii, ADTOY A
PATALGEDAK a ti RESOLUSION BLNG. 22-165 ket naanamongan iti Umuna a

Panangibasa ti Konseho ti Ili ti Maui, Estado ti Hawaii, iti Umuna nga Aldaw ti

Hulio, 2022, babaen ti sumaganad a botos:

WEN: Dagiti Kameng ti Konseho Gabriel Johnson, Kelly T. King,
Michael J. Molina, Tamara A.M. Paltin, Shane M. Sinenci, Yuki Lei K.
Sugimura, Katulongan-a-Pangulo Keani N.W. Rawlins-Fernandez, ken
Pangulo Alice L. Lee.

SAAN: Awan.

EKSKUSADO: Kameng ti Konseho Natalie A. Kama.

NAPETSAAN iti Wailuku, Maui, Hawaii, iti daytoy maika-5 nga aldaw ti

Vicu st Viphe]

KATHY L. KAOHU, KLERK TI ILI
ILI TT MAUI, ESTADO TI HAWAII

Dagiti kopia ti sibubukel a naagapad a Resolusion ket adda iti Opisina ti
Klerk ti Ili, Ili ti Maui, a mabalin a maaramat wenno tapno amirisen ti
publiko.



KONSEHO TI ILI TI MAUI

WAILUKU, HAWAII 96793

SERTIPIKASION T1 ADAPSION

Adtoy NGARUD A NAPATALGEDAN a ti RESOLUSION BLNG. 22-165 ket inadaptar ti Konseho ti
lli ti Maui, Estado ti Hawaii, iti daytoy maika-18 nga aldaw ti Hulio, 2022, babaen ti

sumaganad a botos:

Naanamongan iti Umuna a Pannakaibasana idi Hulio 1, 2022

